
2020 ᐊᕐᕌᒍᑕᒫᕐᒧᑦ ᓯᐅᑦ ᐅᓂᒃᑳᖅ – ᖃᖓᑦᑕᖅᑎᑕᐅᓯᒪᔪᒃᑯᑦ ᐅᐊᔭᒨᖅᖢᓂᑦ ᓇᑉᐸᕈᑕᖃᕐᕕ 

ᐃᖅᑲᓇᐃᔮᕕᓂᖅ ᑖᓐᓇ ᓚᐃᓴ ᐊᑐᖅᖢᒍ 2020−ᒥ ᐅᓯᔭᐅᓂᖓᑕ ᑖᔅᓱᒪ ᐱᖁᑎᕐᔪᐊᑉ ᔪᕇᑲᒧᑦ (Eureka). ᑖᒃᑯᐊ ᐱᖁᑎᕐᔪᐊᑦ 

ᐅᓯᔭᕕᓃᑦ ᐅᒥᐊᕐᔪᐊᒃᑯᑦ ᓯᑎᐱᕆᐅᑎᓪᓗᒍ 2020 ᐅᓯᓪᓗᓂ ᐊᒻᒪ ᐱᖁᑎᕐᔪᐊᒥᒃ ᐅᐊᔭᒨᖅᑐᒥᒃ ᐆᒻᒪᖅᑯᑎ, ᑕᓪᓕᒪᑦ ᐅᐊᔭᒨᕈᑎᓄᑦ 

ᐃᓂᐅᓂᐊᖅᑐᑦ, ᐊᒥᓱᑦ ᐱᖁᑎᓂᒃ ᐃᓗᓕᓖᑦ, ᐊᒻᒪᓗ ᐃᓂᐅᔪᒧᑦ ᑎᓱᖃᐅᑎ. ᐆᒻᒪᖅᑯᑎ ᐃᑯᒪᑎᑦᑎᖃᑦᑕᕋᔭᖅᑐᖅ ᓈᓚᐅᑎᓂᒃ, 

ᖃᖓᑕᓲᒃᑯᑦ ᐅᓯᔭᐅᔪᒃᓴᒫᑦ ᐊᓯᐊᒍᑦ ᐅᓪᓘᑉ ᑕᒪᑐᖓ ᑭᖑᓂᖓᓂ. ᐅᐊᔭᒧᖅᑐᓄᑦ ᐃᓂᐅᔪᑦ ᐃᓂᒋᔭᐅᖃᑦᑕᖓᔪᑦ ᓈᓚᐅᑎᓄᑦ 

ᐊᑐᐃᓐᓇᐅᑎᑦᑎᕕᐅᓗᓂᓗ ᓯᓚᒧᑦ−ᓈᒻᒪᒐᓱᐊᖅᑐᓂᒃ ᐊᕙᑎᓕᕆᓂᕐᒧᑦ ᐊᐅᓚᑕᐅᑦᑎᐊᖁᓪᓗᒋᑦ ᑕᒪᒃᑯᐊ. ᐱᖁᑎᒃᑯᕖᑦ ᐃᓗᓕᓖᑦ 

ᐊᑐᕆᐊᖃᓪᓚᕆᒃᑐᓂᒃ ᐃᓂᐅᔪᓄᑦ ᓲᕐᓗ ᐊᓄᕌᖅᑕᕈᑏᑦ ᐊᒻᒪᓗ ᓯᓚᓯᐅᑏᑦ ᐅᓖᑦ. ᐃᓂᐅᔪᒧᑦ ᑎᓱᖃᐅᑎ ᐊᑐᖅᑕᐅᖁᓪᓗᒍ 

ᓅᑕᐅᖃᑦᑕᕆᐊᖃᖅᐸᑕ ᐃᓂᐅᔪᑦ ᓂᐅᕋᐃᕕᖕᒥ ᓂᐅᓯᕕᐅᕙᒃᑐᒧᑦ ᐃᓂᖓᓂ ᓇᑉᐸᕈᑕᖃᕐᕕᖕᒥ. ᒫᓐᓇᐅᔪᖅ ᐆᒻᒪᖅᑯᑎ, 

ᐃᓂᐅᓂᐊᖅᑐᑦ, ᑐᙵᕖᑦ, ᐊᒻᒪᓗ ᑎᓱᕋᐅᑏᑦ ᐃᓂᖃᖅᑎᑕᐅᔪᑦ ᔪᕇᑲ ᓯᓚᓐᓂᐊᕐᕕᖓᓂ. 

ᐃᖅᑲᓇᐃᔮᖑᒍᒪᔪᕕᓃᑦ ᐋᖅᑭᒃᓱᖅᑕᐅᓯᒪᔪᑦ 2020−ᒧᑦ ᐅᖓᕙᕆᐊᖅᑕᐅᒋᐊᖃᖅᓯᒪᖕᒪᑕ ᐱᔾᔪᑎᒋᓪᓗᒍ ᒪᑐᓯᒪᔭᐅᓂᖓ ᔪᕇᑲ 

ᓯᓚᓐᓂᐊᕐᕕᖓᑕ ᐳᓚᕋᑕᐅᒋᐊᖃᕈᓐᓃᖅᓯᒪᓂᖓᓄᑦ 2020−ᒥ ᓄᕙᒡᔪᐊᕐᓇᖅ-19 ᐊᑑᑎᑎᓪᓗᒍ. ᐃᖅᑲᓇᐃᔭᕆᐊᖃᓪᓚᕆᒃᑐᑦ 

ᑭᓯᐊᓂ ᐅᐸᒍᓐᓇᖅᑎᑕᐅᖕᒪᑕ  ᖃᐅᔨᓴᕐᓂᓕᒫᓪᓗ ᓄᖅᑲᖔᖅᑎᑕᐅᑲᐃᓐᓇᖅᖢᑎᒃ ᒫᓐᓇᐅᓂᖓᓂ.  ᐅᖓᕙᕆᐊᖅᑕᐅᓂᖏᑦ 

ᐃᖅᑲᓇᐃᔮᒃᓴᐃᑦ ᑖᓐᓇ ᓚᐃᓴ ᒪᓕᒃᖢᒍ ᐱᖃᓯᐅᔾᔨᔪᑦ ᐃᖅᑲᓇᐃᖅᑕᐅᓗᑎᒃ ᐅᐊᔭᐃᑦ ᐋᖅᑭᒃᓱᕆᐊᓖᑦ ᓇᑉᐸᕈᑕᖃᕐᕕᖕᒥ, ᓅᑕᐅᓂᖓ 

ᐆᒻᒪᖅᑯᑎᐅᑉ, ᐃᓂᐅᔪᑦ, ᐊᒻᒪᓗ ᑐᙵᕖᑦ ᐃᓗᓕᓖᑦ ᓇᑉᐸᕈᑕᖃᕐᕕᖕᒥ, ᐊᒻᒪᓗ ᐅᐊᔭᒨᖅᑐᑦ ᑲᓱᖅᑎᒋᐊᓖᑦ ᐅᐊᔭᒨᖅᑐᓄᑦ 

ᐃᓂᐅᔪᓄᑦ ᐆᒻᒪᖅᑯᑎᒧᑦ. ᑖᒃᑯᐊ ᐅᖓᕙᕆᐊᖅᑕᐅᓯᒪᔪᑦ ᐅᖃᐅᓯᐅᒃᑲᓂᖅᑐᑦ ᓇᓗᓇᐃᔭᖅᓯᒪᒃᑲᓂᖅᖢᑎᒃ ᑕᑲᓇᓂ ᐊᑖᓂ. 

ᓇᑉᐸᕈᑕᐃᑦ ᐅᐊᔭᓕᖅᓱᖅᑕᐅᒋᐊᖃᕐᓂᖓ ᐱᖃᓯᐅᔾᔨᔪᖅ ᑲᓱᖅᑎᒌᕐᓗᒋᑦ 192 ᓇᐸᔪᒃᓴᐃᑦ 256−ᓂᑦ ᓇᑉᐸᕈᑕᒃᓴᓂ 

ᓇᑉᐸᕈᑕᖃᕐᕕᖓᓂ ᐅᐊᔭᐃᑦ ᑐᓴᕈᑎᖕᓅᖓᔪᑦ ᐊᐅᓚᑕᐅᔪᑦ ᑖᒃᑯᓄᖓ ᐅᐊᔭᓄᑦ ᓇᑉᐸᕈᑕᖃᕐᕕᖕᒥ ᐊᑭᓐᓇᓕᐊᖑᓯᒪᔪᑦ 

ᐊᒻᒪᔪᐃᔭᖅᑕᐅᖁᓪᓗᒋᑦ ᐃᓂᐅᔪᓄᑦ ᐃᓂᖏᓐᓂ. ᑕᒪᓐᓇ ᐃᖅᑲᓇᐃᔮᖑᒋᐊᖃᖅᓯᒪᓂᖓ ᐃᖅᑲᓇᐃᖅᑕᐅᒍᓐᓇᕐᓂᖏᒻᒪᑦ 

2019−ᖑᑎᓪᓗᒍ ᓯᓚᕐᓂᓗᖕᓂᖅ−ᐱᔾᔪᑕᐅᓪᓗᓂ ᐃᖅᑲᓇᐃᔭᖅᑏᑦ ᑎᑭᒍᓐᓇᕐᓂᖏᒻᒪᑕ ᐃᓂᐅᔪᒧᑦ ᓯᑎᐱᕆᖑᑎᓪᓗᒍ 2019, 

ᐱᔭᕇᖅᑕᐅᔪᓐᓇᖏᖦᖢᓂᓗ 2020−ᖑᑎᓪᓗᒍ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ ᐃᓂᐅᔪᒧᑦ ᐊᐃᒍᓐᓇᖏᓐᓂᖏᓐᓄᑦ 

ᓄᕙᒡᔪᐊᕐᓇᖅ−ᐱᔾᔪᑕᐅᓪᓗᓂ ᒪᑐᔭᐅᓯᒪᓂᖓᓄᑦ ᔪᕇᑲ ᓯᓚᓐᓂᐊᕐᕕᖓᑕ. 

ᐱᖁᑏᑦ−ᓅᑦᑎᕆᓂᖅ ᐱᕙᒌᔭᕆᐊᖃᕐᓇᕐᓂᖏᓐᓄᑦ ᐃᓂᐅᔪᑦ ᕿᔪᖏᑦ ᐊᒻᒪᓗ ᐊᐳᑎᙳᐊᓖᑦ ᓄᓇᒨᖓᒌᒃᑯᑏᑦ ᐃᑭᐊᕐᒥᒃᓴᔭᐃᑦ 

ᑐᙵᕕᒃᓴᓄᑦ ᐃᓂᒃᓴᖃᕆᐊᖃᕐᓂᖏᓐᓄᑦ. ᕿᔪᐃᑦ ᐊᒻᒪᓗ ᓄᓇᒨᖓᒌᒃᑯᑏᑦ ᐃᑭᐊᕐᒥᒃᓴᔭᐃᑦ ᐱᔭᒌᔭᖅᑕᕕᓃᑦ 2019−ᖑᑎᓪᓗᒍ 

ᑭᓯᐊᓂ ᖃᓂᒃᓴᓗᐊᕆᔭᐅᓐᓂᕐᒪᑕ ᖃᖓᑕᓲᒃᑯᕕᖓᓂᒃ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᖃᖓᑕᓲᓄᑦ ᐊᑐᐊᒐᖁᑎᖏᑦ ᒪᓕᒃᖢᒋᑦ 

ᖃᓂᓗᐊᕐᓂᕐᒪᑕ. ᒫᓐᓇᐅᔪᖅ ᐃᓂᐅᔪᖅ 16−ᓂᒃ ᒦᑕᔅᓂᒃ ᐅᖓᓯᖕᓂᓕᒃ ᒥᑦᑕᕐᕕᖕᒥᒃ ᐋᖅᑭᒋᐊᖅᑕᐅᕝᕕᖃᕐᒪᓪᓗ ᐃᓂ 

ᐅᖓᓯᖕᓂᖃᕐᓗᓂᓗ ᒥᑦᑕᕐᕕᖕᒥᒃ 28−ᓂᑦ ᒦᑕᔅᓂᒃ ᐊᕝᕕᐊᖅᑕᐅᖏᓪᓗᓂ 1:7−ᓂᒃ ᖃᖓᑕᓲᓄᑦ − 

ᐊᖅᑯᓯᕆᐊᕐᒦᑦᑐᖃᕆᐊᖃᖏᒻᒪᑦ. ᑖᓐᓇ ᐃᓂᐅᓂᐊᖅᑐᖅ ᐋᖅᑭᒋᐊᖅᑕᐅᓯᒪᓕᖅᐸᑦ, ᐱᖁᑏᑦ ᓅᑕᐅᒐᔭᖅᑐᑦ ᐃᓂᐅᔪᒧᑦ.   

ᐅᐊᔭᐃᑦ ᑲᓱᖅᑎᒋᐊᓖᑦ ᐆᒻᒪᖅᑯᑎ ᓴᓇᔭᐅᓗᓂ ᐱᖓᓲᓕᖅᑎᓪᓗᒍ, ᐊᑐᓂᒃ ᐅᐊᔭᒨᕈᑦ ᐱᖓᓱᓂᒃ ᐃᓂᐅᔪᓂᒃ ᐅᐊᔭᒨᖅᑎᑦᑎᓗᓂ 

ᓴᖏᔪᓂᒃ ᐅᐊᔭᒨᕈᑎᓂᒃ ᐊᑐᖅᑐᖅ. ᒪᕐᕉᒃ ᐃᓂᐅᔫᒃ ᐃᓗᓕᖃᕐᓗᑎᒃ ᓴᖏᓗᐊᖏᑦᑐᓂᒃ ᐊᐅᔭᒨᖅᑐᓂᒃ ᐱᖁᑎᓂᒃ 

ᐅᐊᔭᒨᕈᑎᖃᕋᔭᖅᖢᓂᒃ ᑕᕝᕙᖓᑦ ᐃᓂᐅᔪᒥᒃ. ᐃᓘᓐᓇᑎᒃ ᐅᐊᔭᒨᖁᑏᑦ ᐊᑐᕋᔭᖅᑐᑦ ᓯᖁᒥᒍᓐᓇᖏᑦᑐᓂᒃ ᓯᓚᕐᓂᓗᒃᓯᐅᑎᐅᓗᑎᒃ 

ᐊᐅᔭᐃᑦ ᐃᒻᒧᑎᓖᑦ ᐊᐅᓚᑦᑎᒍᑎᒃᓴᐃᑦ ᓄᓇᒥ ᐃᓂᒋᔭᐅᔪᒥ. ᑖᓐᓇ ᓯᓚᒧᑦ ᓱᕋᖕᓇᓵᓲᖅ ᐅᐊᔭ ᐅᐊᔭᒨᕆᐊᓕᓐᓄᑦ ᑲᓱᖅᑎᑕᐅᒐᔭᖅᑐᖅ 

ᖃᖓᑕᓲᒃᑯᑦ ᐅᓯᔭᐅᒐᔭᖅᑐᖅ ᐱᒋᐊᕐᓂᖏᓂ ᐃᖅᑲᓇᐃᔮᖃᕐᓂᐅᑉ ᑕᒪᒃᑯᓂᖓ. 

 


